
EUSKAL SOKATIRAK BADU ETORKIZUNA

Munduko Txapelketan irabazitako sei
dominetatik hiru, 23 urtez azpikoetan

1 KIROLA / Asier AIESTARAN

Lur Gaineko Sokatirako Munduko Txapelketa Suitzan
jokatu zen abuztuaren 31tik irailaren 3ra, eta euskal
ordezkaritzak sei domina irabazi zituen; lau, taldekako
lehian eta bi, selekzio moduan. Deigarria da sei domina
horietatik hiru 23 urtez azpiko mailan eskuratu izana,
klubek gazteekin egiten duten lanaren erakusgarri.

Abadinok zilarrezko domina
jantzi zuen 23 urtez azpiko
emakumezkoen 500 kiloko
mailan, finalean Txina Taipei-
ko Jingmei Dai Shi Dai taldea-
ren aurka 3-O galdu ondoren,
eta Gaztedik brontzea berega-
natu zuen, hirugarren postu-
rako lehian, Britainia Handiko
Cheadle taldearen aurka 3-0
garaile irten ondoren. Egun
horretan bertan, gizonezkoen
560 kiloko mailan, Gaztedik
irabazi zuen zilarrezko domi-
na. Bizkaitarrek Italiako Peru-
gia taldea menderatu zuten fi-
nalerdietan (3-0), baina
finalean 2-1 galdu zuten Sui-
tzako Sins taldearen aurka.

Ezkerrean, 23 urtez azpiko
emakumezkoen 500 kiloko
mailan zilarra irabazi zuen

Goiherri-Abadifio taldeko

neskak, tiraldi betean.
Eskuinean, gizonezkoen 560
kiloko mailan zilarra
eskuratu zuen Gaztedi
taldea, gauez egindako sari
banaketa jendetsuan.

Klub arteko lehia borobiltze-
ko, ostiralean, 23 urtez azpiko
maila mistoan, Goiherri-Aba-
dinok brontzea bereganatu
zuen, hirugarren posturako
lehian, Eskoziako Ayrshire tal-
dea mendean hartuta.

Larunbatean hasi zen selek-
zioen arteko lehia, eta Euskal
Herriak zilarrezko domina kol-
koratu zuen gizonezkoen 560
kiloko mailan. Finalerdietan 3-
0 hartu zuen mendean Esko-
zia, baina finalean Suitzaren
aurka 3-0 galdu zuen. Igan-
dean, Euskal Selekzioak zila-
rrezko beste domina bat bere-
ganatu zuen 580 kiloko maila
mistoan. Finalerdietan Italiari
2-1 irabazi zieten, baina fina-
lean suediarrak indartsuagoak
izan ziren, O-3 nagusituta.

Bistan denez, Erandioko
Goiherri —txapelketa honeta-
rako Abadinorekin elkarla-
nean- eta Laukizko Gaztedi di-
ra Euskal Herrian lur gaineko
sokatiran diharduten talde na-
gusiak —Mutriku ere izan da
Suitzako lehiaketan-. Eta ba-
lantze positiboa egin dute lor-
tutako emaitzez.

«23 urtez azpiko mailan do-
mina lortzea guretzat sekula-
koa izan da. Gure helburueta-
ko bat betetzea lortu genuen.
Berritze prozesu batean mur-
gilduta gaude, kirolari gazte
taldetxo polit bat daukagu, eta
horiek domina bat irabaztea
ederra izan da guretzat. Aran-
tza txiki bat geratu zaigu se-
nior mailan, gizonezkoen 560
kiloko mailan; gure helburua
ligaxkan dominen borrokara-
ko sailkatzea zen. 2018an be-
rritze prozesu bat jarri genuen
martxan gazteekin, eta horie-
tako batzuk jada seniorrak di-
ra, beteranoekin taldea osatu
ta. 560 kiloko mailan bi talde
aurkeztu genituen, A eta B, eta
B taldea puntu bakarragatik
geratu zen sailkatu gabe. Azke-
nean, multzoen zozketan zor-
teak ere badu zer esana: ba-
tzuetan multzo zailagoa
tokatzen zaizu eta beste ba-
tzuetan, errazagoa. Kasu ho-
netan A taldeari multzo zaila-
goa egokitu zitzaion. Horixe
pena bakarra, baina oro har,
oso pozik gaude», dio Jone Za-
rraga Goiherriko kideak.

Eta antzeko irakurketa egin Erandioko Goiherri Sokatira Taldea berritze SR
digu Oier Bilbao Gaztediko ti- prozesu batean murgildu zen 2018ko udan. s

ralariak: «Emaitzak nahiko  Qydquan 12 eta 14 urte bitartean zituzten

onak izan dira. 23 urtez azpi- aztetxoak tiralari apartak dira gaur egun
koan aipatu behar da gure klu- g p 8 g

bekoak 5-6 tiralari zirela, eta
taldea osatzeko beste klub ba- «Une honetan 42 fitxa ditugu klubean,

tzuetako neskek lagundu di-  seguruenik inoiz izan dugun kopururik
gutela. Espero genuen ongi - a14yenan, dio Jone Zarraga Goiherriko kideak

ibiltzea, baina agian ez domi- . . .
na lortsea: berai poz handia pozik, egindako lanak saria duelako

izan da hori. Nesken maila na-
gusian tiraldi bakarrera geratu
ziren finalerdietatik, atarian «2018ko udan gure klubean
geratu direla esan daiteke, bai- tiralaria zen Iker Coteron gazte
na lan ona eginda. Eta mutile- batzuekin lanean hasi zen. 12-
tan, 560 kilokoan, hor bai es- 13-14 urte izango zituzten eta,

Goian, 580 kiloko maila
mistoan zilarrezko domina
irabazi zuen Euskal
Selekzioa. Behean, tiralariak
botak garbitzen.

pero genuen ongi ibiltzea. Beti
nahi izaten da irabazi, baina
zilarrarekin pozik gaude».

LANKETA BEREZIA GAZTEEKIN

Emaitza horien artean, aipaga-
rria da dominen erdiak 23 ur-
tez azpiko mailan lortu izana,
sokatiran gazteak ere badabil-
tzala seinale. Eta Jone Zarragak
azaldu digu, Goiherriren ka-
suan, duela zenbait urte hasi-
tako prozesuaren emaitza izan
dela, hain zuzen, Suitzan jaso-
tako fruitua.

uda zela aprobetxatuz, beraie-
kin entrenamenduak egiten
hasi zen. 2019an ere entrena-
tzen jarraitu zuten eta uda
hartan, abuztuan, nazioartean
gaztetxoentzat egiten den txa-
pelketa batera joan ginen. 12
urtetik 18ra bitarteko kirola-
rientzat da eta arau desberdi-
nak ditu, helburua talde be-
rriak sortzea delako. Asteburu
bat izaten da, abuztu amaie-
ran. Bi talderekin hartu ge-
nuen parte eta sekulako espe-
rientzia izan zen. Gazteak apur
bat harrapatzeagatik egin ge-
nuen, batez ere. Oso esperien-
tzia ona izan zen beraientzat,
eta jarraipena eman zioten.
2020an ez ginen joan, badaki-
gu guztiok zergatik, pande-
miaren erruz, baina lanean ja-
rraitu dugu. Noski, urteak joan
egiten dira. Iaz, adibidez, izan
genuen junior mailan talde
bat ateratzeko aukera, baina
adinean aurrera joan ahala
maila ere aldatzen joaten da
eta orduko gazte haiek dira
gaur egungo 23 urtez azpiko
kirolariak».

Gaineratu duenez, fitxa ko-
puruari dagokionez, aspaldiko
unerik oparoena bizi du elkar-
teak. «Une honetan 42 fitxa di-
tugu klubean, seguruenik
inoiz izan dugun kopururik al-

tuena. Eta pozik gaude emaku-
mezkoen taldea osatzeko adi-
na kirolari ditugulako. Aurkez-
tu ditugu 23 urtez azpiko
taldea eta senior mailakoa,
500 kilotan eta 540 kilotan.
Seniorretan lehen urteko jen-
dea zen, eta zalantzak izan ge-
nituen, kirol mailari zegokio-
nez ez genuelako espektatiba
handirik. Baina, bestetik, kiro-
lariek Munduko Txapelketa
hori bizitzea garrantzitsua ze-
la ikusten genuen, Suitza dela-
ko sokatiraren “Meka”, nola-
bait esateko. Bagenekien giro
aldetik, talde kopuruagatik,
ikusle kopuruagatik... txapel-
keta berezia izango zela. Ho-
rregatik nesken talde seniorra
ere eramateko apustua egin
genuen, nahiz eta bagenekien
kirol maila apala zutela. Baina
0s0-0s0 positiboa izan da gu-
retzat. Lehen egunean urduri
zeuden eta ez zuten tiraldirik
irabazi, baina bigarren egu-
nean hobeto aritu ziren eta ti-
raldi batzuk ere irabazi zituz-

ten. Talde mistoa ere osatu ge-
nuen beraiekin. Beraientzat
sekulako esperientzia izan da
Suitzakoa, eta espero dugu
emakume talde horrek aurrera
jarraitzean.

Oier Bilbaok adierazi duenez,
Gaztedin ere badira sokatira
probatzera animatu diren gaz-
teak, nahiz eta maila batzuetan
errelebo falta sumatzen duen.
«Aurten, kasualitatez agian,
neska gazte gehiago ibili dira.
Berriozarko neska batzuk ere
etorri dira lur gainekoa proba-
tzera eta, guztira, 15 bat neska
izan ditugu. Eta mutiletan ere
antzeko, hamabost bat tiralari
aritu dira eta. Nesketan ere bai,
baina agian mutiletan gehiago
nabari da jendea adinean gora
doala. Errelebo apur bat esker-
tuko genuke. Badaukagu klu-
bean ume talde bat, duela urte
pare bat hasitakoa, eta ia ume
talde horretatik egunen batean
baten bat heltzen den nagusie-
kin lehiatzera. Hori da gure es-
perantza»

Azkenean, argi dago gaztee-
kin egiten den lana ezinbeste-
koa dela etorkizuna ziurtatze-
ko. «Gazteekin egiten den
lanak jarraipena behar du eta
horrelako dominak sekulako
pizgarria dira aurrera jarrai-
tzeko. Talde senior on bat edu-
kitzeko ezinbestekoa da gaz-
teekin egiten den lanav»,
baieztatu du Jone Zarragak.

LUR GAINEKOA SUSTATU NAHIA

Klubetako ordezkariek ez dute
inor engainatu nahi. Argi dio-
te sokatira kirol gogorra dela
eta sakrifizio handia eskatzen
duela.«Sokatira oso gogorra
da. Hiru egunetan entrena-
tzen dugu astean, baina entre-
namendu horiek oso gogorrak
dira. Etortzen zaigunean beste
kirol batzuetan dabilen jendea
sokatira probatzera, baita fisi-
koki oso prestatuta dagoen
jendea ere, harrituta geratzen
da sokatiraren gogortasunare-
kin. Ezin dute sinetsi zenbat
teknika dagoen tiraldi baten
atzean. Kanpotik ikusita oso
erraza ematen du, oso sinplea,
baina soka hartzeko modutik
hasita, ordu asko behar dira
teknika hartzeko. Oso sakrifi-
katua da», dio Zarragak.

Eta Bilbaok jendeak atzera
egiteko beste faktore batzuk
ere aipatu ditu. «Harra sartzen
zaionak jarraitzen du. Probatu
ostean lehen hilabetea edo bi
hilabete irauten duenak gero
normalean jarraitzen du. Bai-
na lur gaineko denboraldia
0s0 luze egiten da. Eta udan
izateak ere ez du asko lagun-
tzen. Jaiak izaten dira herri
gehienetan, larunbat edo igan-
deetan lehiaketa daukazu...
Uste dut horrek jende asko
atzera botatzen duela. Goma-
denboraldia askoz laburragoa
da. Neguan lau hilabete ingu-
ru izaten dira. Baina lurra des-
berdina da. Goma egin ez ba-

duzu, azaroan hasten zara en-
trenatzen eta amaitzerako
iraila da. Ia urte osoa pasatzen
duzu horretan».

Lur gaineko eta goma gaine-
ko modalitateen arteko para-
doxa ere aipatu dute Goiherri
eta Gaztediko kideek. Euskal
Herri mailan goma gainekoa
egiten duten talde gehiago
daude, baina nazioartean lur
gainekoa da tradizio handien
duena. «Aurten izan dugu Lur
Gaineko Sokatirako Euskadiko
Txapelketa, baina azken 25 ur-
teetan ez da egon. Goma gai-
nean elkarte gehiago daude,
baina lur gainean ez. Aurten
guk bi neska talde ateratzea
lortu dugu —-bata 23 urtez azpi-
koa eta bestea, seniorra—, eta
bi talde horiekin eta Gaztedi-
koekin Euskadiko Txapelketa
egin dugu», dio adibide mo-
duan Zarragak.

«Gu lur gaineko taldea gara
batez ere, lurra da gustatzen
zaiguna, baina Euskal Herrian
talde gutxi daude eta emaku-
mezkoetan, Gaztedi bakarrik.
Triste geratzen da. Goma gai-
nean badaude 8-10 talde ema-
kumezkoetan: nafarrak, Ba-
daiotz Araban, Ibarrako
gipuzkoarrak... Beste giro bat
sortzen da Euskal Herrian. Bai-
na atzerrian kontrakoa da: as-
koz talde gehiago daude lur
gainean», gehitu du Goiherri
Sokatira Taldeko kideak.

Lehiaketa eremuaren
ikuspegi orokorra. Jendetza
elkartu zen Sursee herrian
atondutako instalazioetan.

«Goman ere ibiltzen gara,
baina niri lur gainekoa gusta-
tzen zait gehien. Desberdina
da, esplosiboagoa, eta nire us-
tez, taktika gehiago egoten da.
Lurra nolakoa den ere asko al-
datu behar izaten da tiratzeko
modua. Goma gainean badaki-
zu lurzorua nolakoa den, hori
ziurra da, baina lur gainekoan
aurki dezakezu harea moduko
lurra, edo zuloak egiten dire-
na, eta horretara moldatzen
jakin behar duzu», aldarrikatu
du Bilbaok.

SEKULAKO GIROA

Faktore horiek guztiak kontuan
izanda, euskal taldeentzat ga-
rrantzitsua izaten da nazioar-
tean lehiatzeko aukera izatea,
ofizialki gainera. «Sokatiraren
pizgarria bidaia hauek egitea
da. Munduko onenekin lehia-
tzea eta kultura desberdinak
ezagutzea, bizipen horiek. Eus-
kal Herria munduko herrialde

«Lur gaineko denboraldia luze egiten da. Eta
udan izateak ere ez du laguntzen. Jaiak izaten
dira herrietan, asteburuetan lehiaketak...»,
onartu du Oier Bilbao Gaztediko tiralariak

«Sokatiraren pizgarria bidaia hauek egitea da.
Munduko onenekin lehiatzea eta kultura
desberdinak ezagutzea, bizipen horiek», dio
Jone Zarragak Suitzako esperientziari buruz

indartsuenekin batera lehia-
tzen da, kontinente guztietatik
datozen kirolariekin: Asia,
Ameriketako Estatu Batuak,
Suedia, Alemania, Italia, Suitza
bera, Ingalaterra, Irlanda, Esko-
zia... Gu ere herri bezala hor
izatea oso garrantzitsua da. Eta
euskal sokatira mundu mailan
lehiakorra da, maila ona dauka.
Eskola on bat gara. Goiherrik
hori mantendu nahi du. Hain-
beste urtetan geureganatu du-
gun jakintza horren guztiaren
transmisioa ziurtatu nahi du-
gu. Ez dadila galdu orain arte
egin den lan on hori», nabar-
mendu du Jone Zarragak.

Eta sokatira munduan hel-
muga bat aukeratzen hasita,
gutxi Suitza baino egokiagoak.
«Antolakuntza aldetik baliteke
aurreko urteetan gauzak hobe-
to egin izana. Zelaia, kirol arlo-
ko xehetasunak... hor agian ez
da izan beste leku batzuetan
baino hobea. Baina giroan bai.
Giroa sekulakoa izan da. Har-
mailak beteta, txapelketaren
inguruan antolatu dituzten
ekitaldiak, animazioa... oso be-
rezia izan da. Eta dominak ba-
natzeko ekitaldia gauez egiten
zuten eta hor ere jendetza el-
kartzen zen. Giro berezia sor-
tzen zen. Nik Suitzako giroa ez
dut beste inon ikusi».

Antzeko iritzia du lehendik
ere Suitza ezagutzen zuen Oier
Bilbaok. «Jende askok hartu
du parte, eta azkenean horien
seme-alabak, senideak, lagu-
nak... ikustera joan dira eta,
bai, nabari da beste herrialde
batzuetan baino jende gehia-
go mugitzen dela. Hala ere, ni
2012an egon nintzen Suitzan,
han egin zen beste Munduko
Txapelketa batean, eta esango
nuke hura are ikusgarriagoa
izan zela. Memoriak ez badit
huts egiten, esango nuke or-
duan jende gehiago egon zela.
Baina oraingoan ere jende as-

ko zegoen, Suitzako talde pilo
bat zegoelako».

Orain merezitako atsedena
hartuko dute lur gainean aritu
diren tiralariek, denboraldi be-
rriari begira jarri aurretik.
«Joan den denboraldian goma
eta lurra egin genituen eta
apur bat luze egin zitzaigun.
Ez dago atsedenik. Iaz urria-
azaroan hasi ginen entrena-
tzen eta orain arte ez gara gel-
ditu, goma gaineko Munduko
Txapelketara ere joan ginela-
ko, Irlandara, mutil talde bate-
kin. Orain zer egin erabaki
behar dugu: goman hasi edo
atseden apur bat hartu eta ur-
tarrilean ekin. Uste dut neske-
kin lanean jarraitzea komeni
zaigula, batzuk aurten hasi di-
relako. Jada hartu dute martxa
eta orain gelditzea ez litzateke
komenigarria. Baloratu egin
beharko dugu».

PANDEMIAK SOKATIRAN ERAGINDAKO MIRARIAZ
GOZATZEN ARI DIRA ABADINON

Suitzako lehiaketan, Goiherrik eta
Abadinok elkarlanean osatu
dituzte 23 urtez azpiko taldeak, bi
aldeek oso positibotzat jo duten
sinergia bat osatuta. Abadinori,
adibidez, historikoki egin ez duen
lur gaineko denboraldia egiteko
aukera eman dio elkarlanak.
«Gure taldea ez da lur gainean
aritzen. Abadino neguan bakarrik
aritzen da, goma gainean. Baina
bagenituen tiralari batzuk lur
gainekoa probatu nahi zutenak,
eta Erandiora joaten hasi ziren
Goiherrirekin entrenatzera. Lau
mutil eta lau neska joaten dira, bi
autotan. Neskak 23 urtez azpikoak
dira, eta Munduko Txapelketan
taldearen erdia abadinarrek
osatzen zutenez, bien izena jarri

zioten taldeari. Eta talde mistoan
ere bi neska eta bi mutil
abadinarrak zirenez, berdin: bien
izena hartu zuen taldeak. Baina,
berez, Goiherriren taldea da»,
azaldu digu Eduardo Mendizabal
Abadinoko ordezkariak.
Mendizabalek aipatu duenez,
gazte kuadrilla ederra osatu dute
herrian azken urteotan,
pandemiak nolabait bultzatuta.
«Pandemiak guri on egin digu. Gu
une batean ia talde gabe geratu
ginen, baina pandemia oste
horretan, gazte pilo bat elkartu
zen Abadifion sokatira egiteko
gogoz. Iaz, goma gaineko
Munduko Txapelketan 23 urtez
azpiko mailan irabazle izan ginen
gizonezkoetan, emakumezkoetan

ABADINOKO SOKATIRA TALDEA

eta mistoan. Guretzat ikusgarria
izan da berpizte hau. Ikustea
gazteak entrenatzeko gogoz,
ilusioz... Bizi osoan sokatira
munduan ibili garen
beteranoentzat sekulako gozatua
da gazteak horrela ikustea».

«Hemengo kuadrillatxo bat
bildu zen, pandemian besterik ezin
zutela egin eta sokatiran hasiko
zirela. Azkenerako, 16 bat mutil
bildu ziren, eta neskak ere
animatu ziren eta ia kolpetik 20
neska hasi ziren. Oraintxe 16 mutil
eta 16 neska edukiko ditugu.
Zaharrenak 24 urte izango ditu. Ia
denak Abadinokoak, gainera.
Atxondoko neska bat badago,
Durangoko pare bat mutil ere bai,
baina beste denak herrikoak»,
gaineratu du.

Dioenez, ez zen kanpaina edo
deialdi berezi baten emaitza izan,
nahiz eta betidanik saiatu izan
diren gazteak erakartzen. «Nik
zortea dela diot. Jendeak esaten
digu gauzak ongi egingo genituela,
baina beste lekuetan ere gauzak
ongi egiten dira eta ez da erraza
izaten. Lan bat egin dugu, noski,
eskoletara joan, adibidez, baina
kolpetik horrenbeste jende hastea
ez da beti gertatzen».

Eta noski, atzerrira Munduko
Txapelketa batean parte hartzera
bidaiatzea eta bertan dominak
irabaztea bezalako motibaziorik ez
dago lanean jarraitzeko. «Odolean
sartu zaiela dirudi eta gustura
dabiltza. Iaz izan zen gazte
horientzat munduko lehen
txapelketa. Belfastera joan ginen
eta kristoren emaitzak lortu
genituen. Eta hori ikusita,
entrenatzeko gogo are gehiago, eta
kasik geldiarazi egin behar
batzuetan grina hori. Eta orain lur
gainekoan, berdin», txalotu du
Eduardo Mendizabalek.



